
Sámediggeválga

Fargga lea válgabeaivi!  
Ná jienastat:
47 gieldda váldet vuostái jienastagaid válgabeaivvi 
čakčamánu 14. b. (ja čakčamánu 13. b. dain gielddain 
gos lea válga guokte beaivvi). Vai oainnát guđe gielddat 
dat leat, geahča dáppe: www.samediggi.no. Válgabeaivvi 
fertet jienastit dan gielddas, gos don leat jienastuslogus 
(dat mearkkaša gos don ledjet logahallojuvvon ássin 
geassemánu 30. b. 2009). Gielda dieđiha goas ja gos don 
sáhtát jienastit.
Geas lea jienastanvuoigatvuohta sámediggeválggas?
•	 Sápmelaččain geain lea Norgga stáhtalahttovuohta. 
•	 Ruoŧa ja Suoma sápmelaččain geat ledje logahallojuvvon 	
	 ássin Norggas geassemánu 30. b. 2009.
•	 Ruošša sápmelaččain geat leat logahallojuvvon ássin 	
	 Norggas golmma maŋimus jagi ovdal válgabeaivvi.
•	 Buohkat galget leat deavdán 18 jagi ovdal 2009 loahpa 	
	 ja galget leat logahallojuvvon Sámedikki jienastuslohkui.
Ná jienastat sámediggeválggas?
1.	Váldde dan jienastanlihpu maid don háliidat geavahit. 
2.	Bija rievdadusaid jienastanlihppui jus háliidat. Bagadus 	
	 lea jienastuslihpus.
3.	Cokka jienastanlihpu jienastanlihppokonfaluhttii.
4.	Bija jienastanlihppokonfaluhta válgaurdnii.
5.	Sámedikki jienastuslohkui sárggastuvvo ruossa  
	 buohkaid nama buohta, geat jienastit. 
Jus dus lea válgakoarta, de váldde dan fárrui. It dárbbaš 
válgakoartta go áiggut jienastit muhto jienasteapmi 
manná johtileappot.
Muitte legitimašuvnna!
Válgga birra oaččut eanet dieđuid dáppe: www.samediggi.no,  
NRK Teaksta-TV siidu 810 dahje váldde oktavuođa gielddain.

Stuorradiggeválga

Fargga lea válgabeaivi!  
Ná jienastat:
Válgabeaivvi čakčamánu 14. b. (ja čakčamánu 13. b. dain  
gielddain gos lea válga guokte beaivvi) don fertet jienastit 
dan gielddas, gos don leat jienastuslogus (dat mearkkaša gos  
don ledjet logahallojuvvon ássin geassemánu 30. b. 2009). 
Gielda dieđiha goas ja gos don sáhtát jienastit.
Geas lea jienastanvuoigatvuohta stuorradiggeválggas?
Olbmuin geain lea Norgga stáhtalahttovuohta. Buohkat 
galget leat deavdán 18 jagi ovdal 2009 loahpa ja galget 
leat logahallojuvvon álbmotregistarii.
Ná jienastat stuorradiggeválggas?
1. Váldde dan jienastanlihpu maid don háliidat geavahit.
2. Bija rievdadusaid jienastanlihppui jus háliidat. Bagadus 	
	 lea jienastuslihpus.
3. 	Máhco jienastanlihpu nu ahte bellodatnamma šaddá 	
	 sisa ja steampalsadji olggobeallái. Dalle ii oainne  
	 oktage maid don jienastat. Konfaluhtta dahje eará 	
	 doavdnji ii galgga geavahuvvot dannego jienastanlihppu 	
	 galgá steampalastojuvvot.
4.	Mana válgadoaimmahasa lusa gii steampalastá  
	 jienastanlihpu olggobeallái.
5.	Cokka ieš steampalastojuvvon jienastanlihpu válgaurdnii.
6.	 Jienastuslohkui sárggastuvvo ruossa buohkaid nama 	
	 buohta, geat jienastit. Gielddain lea iešguđet vuohki 	
	 das mo sárggasteapmi dahkkojuvvo, juogo ovdalgo 	
	 dahje maŋŋágo leat fitnan jienastanloavkkus. 
Jus dus lea válgakoarta, de váldde dan fárrui. It dárbbaš 
válgakoartta go áiggut jienastit, muhto jienasteapmi 
manná johtileappot.
Muitte legitimašuvnna!
Válgga birra oaččut eanet dieđuid dáppe: www.valg.no,  
NRK Teaksta-TV siidu 810 dahje váldde oktavuođa gielddain.


